
Meeqqanut
ilaqutariinnullu
atugarliortunut

POL IT IKK IP
2 0 2 0 - 2 0 2 4



2

Siunertaq

Meeqqanut ilaqutariinnullu atugarliortunut poli-
tikkip siunertaraa sammisamut Kommuneqarfik 
Sermersuumi politikkikkut siunertarisat aamma 
pingaarnersiukkat paasinarsassallugit.

Sammisaq pillugu politikkikkut sinaakkutissanut aallaaviuvoq Nal-
agaaffiit Peqatigiit (FN) Meeqqat pisinnaatitaaffii pillugit isumaqatigi-
issutaani, immikkoortoq 3-mi taaneqartoq, aalajangiinerit meeqqamut 
tunngassuteqartut tamarmik meeqqamut namminermut pitsaaneru-
sorisaq salliutillugu suliarineqassapput. Meeqqat tamarmik assigiinn-
gitsuummata uani aalajangiisuuvoq suliniutissatut toqqarneqartukkut 
tamannarpiaq isiginiarneqassasoq. Aamma Naalagaaffiit Peqatigiit 
nunarsuarmioqatigiinnut imminut napatissinnaasumik ineriartortitsiso-
qarnissaanut anguniagai tunngavigalugit politikki sinaakkuserneqar-
poq, anguniakkani pingaarnerit ilaat tassaammat kikkunnut tamanut 
qanorluunniit ukioqaraluartunut peqqinnartumik inuuneqarneq qulak-
kiissallugu atugarissaarnerlu siuarsassallugu. Tamanna isumaqarpoq 
Kommuneqarfik Sermersuumi sumiluunniit atugarissaarnissamut peq-
qissumillu inuuneqarnissamut periarfissaqassasoq. 

Politikki aalajangersaaqataassaaq politikkikkut aamma allaffissornikkut 
suliniutit aalajangersimasut aamma politikkikkut anguniakkat takorluuk-
katullu siunnerfigineqartut akornanni erseqqissumik ataqatigiittoqa-
rneranut.

ALLATUT OQAATIGALUGU MEEQQANUT ILAQUTARIINNULLU
ATUGARLIORTUNUT SULIASSAQARFIMMI POLITIKKI: 

· Suliassaqarfimmut kommunip pingaarnersiugai
   kommunimik soqutigisalinnut oqaasertalissavai

· Meeqqamut pitsaanerpaasussap
  siuarsarneqarneranut peqataaneq

· Suliniutit aamma anguniakkat akornanni
  ataqatigiinnermut tunngavissanik pilersitsineq

Kommuneqarfik Sermersuumi meeqqanut ilaqutariinnullu atugarliortun-
ut politikki atuareerukku, kommunimi meeqqanut- aamma ilaqutariinnut 
suliassaqarfimmi sumut ingerlasoqarneranik, minnerunngitsumillu suli-
assaqarfimmi suut pingaarnertinneqartut tamakkiisumik ilisimasaqa-
rfigilissavat. Maanna suliniutit neqeroorutillu pingaarnerit suunerat 
paasissavat aamma siunissami neqeroorutaasussat suut sulissutigi-
neqarnersut. 

Tunul iaqutaq

Illoqarfiit sisamaasut inoqassutsimikkut assigiinngitsoru-
jussuupput. Soorlu kisitsisini takuneqarsinnaasoq 1977-
ip kingorna Nuummi aamma Tasiilami inuuttaasut marlo-
riaammik amerlisimapput, piffissami assingusumi Paamiuni 
aamma nunaqarfinni innuttaasut amerlassuserisimasaat 
affaannanngorsimasoq. Taamannak pisoqarnera inooqatigi-
innikkut-, kulturikkut- aamma aningaasaqarnikkut pissutsit 
ineriartornerannut qanimut attuumassuteqarpoq. Taamaat-
tumik kommunimi illoqarfiit nunaqarfiillu assigiinngitsorujus-
suupput aamma meeqqanut ilaqutariinnullu suliassaqarfiup 
iluani assigiinngisitaartunik unammilligassaqarput. Tamanna 
pingaartumik erseqqippoq illoqarfinni ataasiakkaani anger-
larsimaffiit avataanut inissiisarnerit amerlassusiat qiviaraan-
ni. Nuummi meeqqat 200-t missaannik amerlassusillit an-
gerlarsimaffiup avataanut inissinneqarnikuupput, tamanna 
Tasiilami meeqqanut 140-t missaannut atuuttoq, tamaani 

innuttaasut amerlassusiat Nuummit malunnaatilimmik ikin-
nerugaluartut. Assigiinngissutsit taamaattut tassa meeqqa-
nut ilaqutariinnullu politikkimi eqqarsaatigineqartariaqartut.
Meeqqanut ilaqutariinnullu suliassaqarfiup iluani isumag-
inninnikkut suliassaqarfimmi Kommuneqarfik Sermersooq 
ukiuni arlalinni unammilligassaqarsimavoq. Inuit meeqqanut 
ilaqutariinnullu suliassaqarfimmik suliaqartut, soqutigisaqa-
rtut imaluunniit attaveqarsimasut unammilligassaqarnera 
ilisimavaat. Pissutaasut aamma tunuliaqutaasutut nas-
suiaatissat amerlaqaat, aammattaaq aalajangiisoq pis-
sutaarpiartoq ataaseq tikkuarneqarsinnaanngilaq. Juuli 
2019-mi tunuliaqutissatut allatami psykolog Heidi Lindholm 
aamma psykiatrimi almen medicinimilu nakorsatut immikkut 
ilinniagalimmit Jacob Lindholmimit suliarineqartumi, meeqqat 
sumiginnakkat amerlanerujussuannut pissutsit aqqanillit 
sunniuteqarsorineqarput. 

Kommuneqarfik Sermersooq 23.000-ngajannik inulik Kalaallit Nunaanni kommunit 
annersaraat. Kommunip innuttaasuisa 95%-iisa missaat illoqarfinni sisamaasuni 

Nuuk, Tasiilaq, Paamiut aamma Ittoqqortoormiini najugaqarput. Sinneri 5%-it 
nunaqarfinni arfineq-pingasuusuni agguataarsimallutik najugaqarput.  

Innuttaasut amerlassusiisa allanngorarnerat

NunaqarfiitIttoqqortoormiit

NuukPaamiut Tasiilaq



Pissutsit aqqanillit taakkua ataani naalisarlugit
nassuiarneqarput. 

ANGAJOQQAATUT PIGINNAASAKINNEQ:
Angajoqqaatut isumassuisutut aamma ineriartornermik si-
uarsaasutut piginnaaneqarnermut qanoq meeraasimaneq 
isumaqarpoq. Taamaattumik sumiginnaasarneq kinguaari-
inni arlalinni kingornunneqarsinnaavoq.

TARNIKKUT INNARLIASUUNEQ:
Tarnikkut innarliasuuneq sumiginnagaanermit aamma 
sakkortuunik nalaataqarsimanernit pinngorsinnaavoq, 
tarnikkut innarliasuuneq inersimasutut inuunermik allann-
gujaatsumik ingerlatsisinnaanermut aamma meeqqamik isu-
massuinermut piginnaasakinnerulersitsisinnaavoq. Tarnik-
kut innarliasut meeqqat tunngavittut pisariaqartitaminnik 
ersersinniagaat soorlu isumassorneqarneq aamma toqqis-
sisimanissaq takujuminaatsittarpaat.  

KINGUAASSIUUTITIGUT KANNGUTTAATSULIORNEQ:
Meeraanermi kinguaassiuutitigut innarlerneqarneq tas-
saavoq marloriaammik sakkortuumik nalaataqarneq; 
Meeqqap tuparujussuarluni sakkortuumik nalaataqarnermik 
aamma tatigisaagaluaminit sakkortuumik nalaataqarneq 
aqqusaassavai. Kinguaassiuutitigut kannguttaatsuliorner-
it amerlasoorsuarnik kingunerluuteqarsinnaapput soorlu 
tarnikkut innarliasuuneq, inunnut allanut tatiginnissinnaan-
nginneq taamatullu inooqatigiinnikkut, aningaasaqarnikkut, 
ilaqutariiussutsimi aamma tarnikkut ajornartorsiutit.

PERSUTTAANEQ:
Persuttaaneq persuttarneqartumut aamma isiginnittumut 
timikkut tarnikkullu sakkortuumik nalaataqarsimanermik 
kinguneqartitsisarpoq. Persuttaaneq tassaavoq ajornar-
torsiutit ilaat kinguaariinnit kinguaariinnut ingerlaqqittartoq.

AANNGAJAARNARTUNIK ATORNERLUINEQ:
Atornerluinerup suliffimmik paarsisinnaaneq ajornarneruler-
sittarpaa, aningaasaqarnikkut ajornartorsiornermik kingune-
qartarpoq aamma ilaqutariinni aaqqiagiinnginnernik sumig-
innaanermillu nassataqarsinnaalluni. Atornerluisuunermut 
pissutaasinnaapput sumiginnagaasimaneq, meeraanermi 
qanigisanik annaasaqarneq, tarnikkut ajornartorsiutit, siu-
sissukkut kinguaassiuutitigut kannguttaatsuliorfigineqarner-
it, ineqarnermik ajornartorsiutit aamma suliffissaaleqineq.

IMMINUT TOQUNNEQ, AJUNAARNEQ AAMMA TOQUTSINEQ:
imminnut toquttartut amerlanerujussuat pissutigalugu 
meeqqat inuusuttullu amerlasuut inuunerminni siusissukkut 
angisuunik annaasaqartarput, aamma ikiorneqarnissamut 
periarfissat killeqarnerat tunngavigalugu amerlaqisut sak-
kortuumik nalaataqarsimasut ilaginnaannarneqartarput. 
Toqusumit qimagaasimaneq nammineq imminut toqunnis-
samut aarlerinaataavoq angisooq. Aarlerinaatit allat ilagaat 
ass. sumiginnaaneq, kinguaassiuutitigut kannguttaatsu-
liorneq aamma inunnut qanimut attaveqarfigisanut attuu-
massuteqarnerni akornutit.

INEQARNERMI AJORNARTORSIUTIT:
Ineqarani imaluunniit akulikitsumik nuuttariaqartarluni inu-
uneq tarnikkut annertuumik nanertuutaasarpoq. Meeqqat 
toqqissisimanartumik ineqaratik alliartortut ataavartumik 
uisakajaartuusarput atugarissaarnerannut ajoqutaasum-
ik, aamma tarnikkut ineriartornerat ilikkarsinnaassusiallu 
ilungersunartorsiortinneqartarput. Taamatuttaaq inigisat 
amerlavallaanik najugaqarfigineqartut ninniortitsisarput, 
tamatuma nassataanik puullaaqqinerit aaqqiagiinnginnerillu 
piusarput inuit najugaqartut ajornartorsiutaannit aamma 
sunnertissinnaanermut aarlerinaatinik. 

SULIFFISSAQARTITSINEQ AAMMA ANINGAASAQARNEQ:
Meeqqat piitsuullutik peroriartortut amerlaqaat, taamannallu 
atugallit atugarissaarnerat ineriartornerallu ilungersunartu-
mik aarlerinartorsiortinneqartarput. Aningaasatigut killilimmik 
periarfissaqarneq ajornartorsiutit allat qaangernissaannut 
nukillaarsaataasarpoq, aamma amerlasuut pisumi aaqqin-
neq ajornartumi nikinnaveertutut misigisimasarput, taaman-
nak atugaqarneq sapiunnermut, ilaguutiinnarnermut akisus-
saassuseqannginnermullu taputartuutaasarpoq.

NUNASSITTARNEQ AAMMA INUIT AMERLASSUSIAT:
Kalaallit Nunaanni innuttaasut illoqarfinni nunaqarfinnilu 
amerlaqisuni siammarsimapput, kisianni ukiuni qaangiut-
tuni amerlasuuni amerliartuinnartut nunaqarfinnit illoqarf-
innut aamma illoqarfinnit Nuummut nuuttarput. Tamatuma 
nassataanik illoqarfinni inissaaleqineqarpoq nunaqarfiillu 
inuerukkiartorlutik – arnat pingaartumik nuukkumanerup-
put. Taamaattoqarnera aaqqiagiinnginnernik nassataqars-
innaavoq aamma inooqatigiinnermi pissutsit pitsaanngitsut 
inuussutissarsiornermilu periarfissalunnerup qaasuttuuner-
mut, persuttaanermut, imminut toqunnissamut aamma kin-
guaassiuutitigut kannguttaatsuliornermut aarlerinaatinik 
annertusaasinnaapput.   

PISORTAT NEQEROORUTAASA AAQQISSUUSSAANERAT:
Aaqqissuussaanermi aamma suliassaqarfinni amerlasuuni 
sulianut ilinniarsimasunik sulisussarsiorneq unammilligas-
saqarput. Taakkua meeqqat peroriartornerannut atugas-
sarititaasunik ajornerulersitsipput.

PIORSARSIMASSUSEQ NUNASIAATAASIMANERMIT 
SUNNERSIMANEQARTOQ:
Imminut naleqartinneq appasissoq, kanngusunneq, nipan-
giussineq aamma nammineq piginnaasanut upperinninneq 
amigaataasoq kinguaariit arlallit naqisimaneqarnerisa kin-
gunerisaannik kingornussaasinnaapput. Pissuseq ”lateral 
violence” – tassaavoq pissaanilimmut kamassamik tutsitsi-
gani naligisanut kamassaqarneq, inuiaqatigiinni nukittuunik 
pisoorsuartalinni/nunasiaateqartuni takussaasinnaavoq. 
Nalitsinni lateral violence akuttunngitsumik ingutsinertut, 
pimmatiginninnertut aamma suleqatigiinnermi assigiinngit-
sutigut ajornartorsiutinngorluni takussaasarpoq. Siornatigut 
periaatsit, ileqqut nangittakkat aamma sungiusimasat isu-
maarussimapput, taassuma nassataanik kinguaariit ako-
rnanni avissaartuunneqarpoq, aamma inuusuttorpassuit 
oqaluuseraat, misigissutsinut tunngassuteqartut angajo-
qqaatillu oqaloqatigiissutigisinnaanagit. Kinguaariit utoqqa-
anerusut ajornartorsiutinik nipangiussineq ilikkaannarsi-
mavaat. 

(Lindholm, H. &. Lindholm J.: 2019).

Tassa taakkua atorlugit meeqqanut ilaqutariinnullu poli-
tikki paasineqassaaq. Inooqatigiit aningaasaqarnerat, 
piorsarsimassutsimut aamma najugaqariaatsimut tunn-
gasut allanngortut, isumaginninnikkut unammilligassanik 
angisoorsuarnik ilallugit.

Sunniuteqapallattunik, pitsaasunik ajornanngitsunillu aaq-
qiissutissaqanngilaq kisianni aaqqiipallannernik ajortunik 
amerlaqisunik peqarpoq. Pisumi killilimmik nukissaqarluni 
nutaamik, isumatuumik ungasissumullu eqqarsarnissaq 
pingaaruteqarpoq.

Tassa tamannarpiaq meeqqanut ilaqutariinnullu atugarlior-
tunut politikkimi eqqarsaatigineqartoq – ungasinnerusumut
iliuuseqarniarluni aallaavissatut siunnerfiuneq. 



Politikkip tamakkii-
sumik siunnerfia
Meeqqanut ilaqutariinnullu atugarliortunut siunnerfik
tunngaviatigut tassaavoq:

Siunnerfik tassaavoq - siunnerfiit taamaattussaanerattut; 
anguniagartooq, siammasissoq aamma inornanngitsoq. 
Kisianni siunnerfimmi eqqarsaatit tunngaviusut tassaapput, 
kikkunnut tamanut atuuttussaanera, naligiinnut atugas-
saanera, toqqissisimanermut aamma ataqqinninnermut 
tunngassuteqarnera. Taamaattumik siunnerfik tassaavoq, 
iliuusissat tamakkiisumut sammisut aamma ataqatigiissut.

Anguniakkat aamma
qitiutinneqartut
Kommuneqarfik Sermersuumi kommunalbestyrelsimi Inuit 
Ataqatigiit aamma Demokraatit suleqatigiinnissamut isu-
maqatigiissutaani 2017-2021, qitiutinneqartoq siulleq ima 
nipeqarpoq:

eeqqanut inuusuttunullu atugarliortunut suliniutit nukit-
torsarneqarnerat siusissukkut il iuuseqarnerit aamma 
meeqqanut/inuusuttunullu neqeroorutit pitsaasut aqquti-
galugit. Taakkua sammisat tamakkiisut marluk piffissami 
taaneqartumi suliniarfigineqassapput. Ilanngullugu immikkut 
qitiutinneqartoq alla taaneqartoq tassa meeqqat pillugit 
suliarpassuit kinguaassiuutitigut kannguttaatsuliornermut 
aamma sumiginnaanermut tunngassuteqartut mumisinne-
qarnissaat. Tassa suliassaqarfiit immikkoorutillit pingasut 
piffissami pingaarnersiorneqassapput: 

Meeqqat pillugit suliat ikilisinnerat – taassuma ataani 
piffissami sivisuumi ulloq unnuarlu angerlarsimaffinni 
inissiisarnerit sivisuut 

Meeqqanut inuusuttullunullu atugarliortunut suliniutit 
siusissukkut iliuuseqarneq aqqutigalugu nukittor-
sarneqarnerat 

Meeqqanut ilaqutariinnullu atugarliortunut neqoro-
orutit pitsaasut

Siunniussat angusaqarluarniarnermik imaqarput aamma 
anguniagassat annertuumik angusaqarluarniarlutik. Suli-
assaqarfiit, oqartussaaffeqarfiit aamma sumiiffiit assigiin-
ngitsut peqataatillugit suliniutissat ataqatigiissarnerat iluat-
sippata, anguniagaapput kommunip suliaanik kivitsisussat 
aamma tassaassapput isumaginninnikkut allannguutinik 
imminut napatissinnaasunik pilersitsisut.

”Kommunimi tamarmi meeqqat 
ilaqutariillu tamarmik toqqissisimasumik 

inuussasut pitsaasunik attaveqarlutik 
aamma inuunerat qaffasissumik 
pitsaassuseqartoq, innuttaasut 

namminneq atugassarisamik iluanni 
imminnut naligiittut ataqqeqatigiillutik 

akornusersorneqaratillu 
periarfissaqartitaasut”

ISUMASSUINEQ AAMMA SUMIGINNAANEQ PILLUGIT 
Meeqqat pillugit isumaqatigiissut Kalaallit Nunaanni 1993-imi 
atuutsinneqalersoq, meeqqat pisinnaatitaaffiinik nalunaaru-
tiginnippoq, isumassuineq aamma sumiginnaaneq pillugit 
paasisaqarnissamut aallaaviulluni pitsaasoq, isumassuillu-
arnikkut meeqqap pisinnaatitaaffii eqquutinneqartarmata. 
Meeqqat pisinnaatitaaffiini meeqqat arlalinnik pisinnaati-
taaffeqarnera eqqaaneqarpoq, taakkununnga ilanngullugit: 

ILLERSORNEQARNEQ:
Isumaqarpoq, meeraq aningaasarsiornikkut 
imaluunniit kinguaassiuutitigut atornerluinermut, 
timikkut imaluunniit tarnikkut atornerlunneqarnermut 
aamma immikkoortinneqarnermut illersorneqassasoq.

PILERSORNEQARNEQ:
Isumaqarpoq, meeqqap tunngavittut pisariaqartitai 
matussuserneqassasut, tassunga ilanngullugit
nerisaqarnissaa, isumassorneqarnissaa,
qasuersaarnissaa aamma peqqissutsikkut
pisariaqartitai matussuserneqassasut.

INERIARTORNEQ:
Isumaqarpoq, meeraq atuarnini, sunngiffini aamma 
paasissutissinneqarneq aqqutigalugit ineriartorsin-
naanerminut pisinnaatitaassasoq.

PEQATANEQ:
Isumaqarpoq, meeraq oqartussaaqataanermut, 
tusaaneqarnissamut, meeqqap nammineq inuunini 
pillugu aalajangiinerni isummersornissamut pisinnaati-
taaffeqartoq, kiisalu kiffaanngissuseqarluni oqalussin-
naatitaavoq, ateqarsinnaatitaavoq aamma sumiuus-
suseqartinnaatitaavoq. 

Qulaani taaneqartut tassaapput isumassuilluarnermut 
sinaakkutissat, aamma taakkua atugaralugit inuunermik 
pitsaasumik toqqissisimanartumillu atugaqarnissamut peri-
arfissaqarpoq – meeqqatut inersimasutullu. 

Sumiginnaaneq assigiinngitsuusinnaavoq aamma tunngavi-
atigut isumaqarpoq ima sumiginnaasoqartoq, meeqqap 
pisinnaatitaaffii naammassineqaratik. Sumiginnaaneq as-
sigiinngitsutigut ersersinneqarsinnaavoq. Sumiginnaanermik 
ingerlatsineq tassaavoq iliuuseqavinneq soorlu timikkut 
imaluunniit tarnikkut persuttaaneq. Sumiginnaanermik ersin-
ngitsumik ingerlatsinermi pineqarput iliuuserisassaagal-
uit iluuserinngitsuukkat, aamma taamaattumik meeqqap 
pisinnaatitaaffiinik isumaginninnginnerit. Imaassinnaavoq 
meeraq imminut isumagisussanngortinneqartoq, asat-
torneqarneq ajortoq imaluunniit annikippallaamik nerisas-
saqartinneqartoq.

MEEQQAT PILLUGIT SULIAT IKINNERIT
Meeqqat pillugit suliat kinguaassiuutitigut kannguttaat-
suliornermik aamma sumiginnaanermik immikkullu suliat 
piffissami sivisuumi ulloq unnuarlu angerlarsimaffinni inis- 

siisarnermik imallit qitiutillugit mumisinnissaannik suliassat, 
illua-tungaani aaqqissuussaanermut tunngassuteqarput 
illuatungaanilu suliassaqarfiit assigiinngitsut suleqatigiinner-
annik imaqarlutik.

AAQQISSUUSSAANEQ
Meeqqat pillugit suliat amerlassusiisa ikilisinnissaannut pis-
ariaqarpoq, suliat allaffissornikkut eqaatsumik, pilertortumik 
aamma pitsaasumik suliarineqarnerat. Taamaaliorsinnaan-
ermut sulisut piginnaasaqarluartut pisariaqartinneqarput 
kommunimi tamarmi qitiusoqarfimmi aamma najukkami. 
Tamanna isumaqarpoq sulisussarsiornermut sinaakkutissat 
aamma sulisooreersunik tigumminniinnarneq aalajangiisuu-
soq, suleqatigiinnik piginnaaneqarluartunik peqartuaan-
narsinnaaqqulluni. Tamanna tunngaviatigut isumaqarpoq, 
sulinermik inuussutissarsiortut kattuffiinik oqaloqatigiinner-
mik aallartitsisoqassasoq sulisinnaasunik piginnaanilinnik 
atorfinitsitsiniarnermut sinnaakkutissanik ineriartortitsiso-
qarsinnaaqqulluni sulisunillu tigumminniinnarsinnaaqqulluni 
(psykologit, inunnik isumaginnittut, perorsaasut il.il.) 

Sulianik pitsaanerusumik sullissisinnaaneq eqqarsaatigalu-
gu tassunga atasumik 2017-2020-imut ineriartortitsinermut 
pilersaarut akuersissutigineqarsimasoq isiginiarneqassaaq, 
aamma suliassaqarfik pillugu kingorna 360 gradenik nakku-
tilliisimaneq. Taassuma nassataanik aaqqissuusseqqinner-
mik ingerlatsisoqarpoq, maannakkut ingerlatsivik ilusissaq 
BUM (inniminniisoq-suliamik ingerlatsisoq-tigusisoq) ator-
lugu aaqqissuunneqarpoq. Tamanna isumaqarpoq Oqar-
tussaaffeqarnermik suliassaqarfik aamma Pinaveersaartit-
sinermik Katsorsaanermillu suliassaqarfik pilersinneqartut, 
taakkua suliamik ingerlatsinermik aamma inniminniinermik 
ingerlatsisuupput. Tunngaviatigut sullissineq immikkoortunut 
pingasunut agguarneqarpoq: nalunaarutiginninneq, misissu-
ineq aamma suniutit. Sullissinermi pitsaassuseq pitsaaner-
paaq pilersikkumallugu Oqartussaaffeqarnermik immikkoor-
tortami suleqatigiinnik agguataarisoqarpoq, taamaaliorluni 
sullissisoq nalunaarutiginninnernik suliaqarpoq, alla misis-
suinernik pingajuallu suliniutinik ingerlatsilluni. Taamaasilluni 
immikkut piginnaasaqarneq pilersinneqarpoq taassuma 
kinguneralugu sullissinermi immikkoortut ataatsit tamar-
mik sapinngisamik eqqoqqissaartumik ingerlanneqarlutik. 
Immikkut piginnaasaqalersitsinermi aamma siunertaavoq 
sullissinermik pitsanngorsaaneq.

Tasiilami aaqqissuussinermik aamma pilersitsisoqarpoq 
tamaani najukkami aalajangiisinnaatitaasumik tunni-
ussisoqarluni. Tassa isumaqarpoq allaffissornikkut aa-
lajangiisarnermi periutsit ajornaallisarneqartut eqaal-
lineqarlutillu. Najukkami suliamik isumaginnissinnaaneq 
qulakkeerumallugu aamma Tunumut meeqqanik ilaqutar-
iinnullu suliassaqarfimmik ineriartortitsiumalluni maanna 
Tasiilami Oqartussaaffeqarnermik suliassaqarfik aamma 
Pinaveersaartitsinermik Katsorsaanermillu suliassaqarfik 
fagchefip ataatsip ataani inissisimalerput. 

Meeqqat pillugit suliat ikilineqarnissaannut suliniutit



Meeqqanut Ilaqutariinnullu Ingerlatsivimmi piginnaasat ag-
guataarnissaanut pilersaarutip ajornaallisarneratigut sulia-
mik ingerlatsinermut atasumik sullissisut piginnaasanik an-
nertusisanik tunineqarput. Tunniussisoqaraluartoq suli ulloq 
unnuarlu angerlarsimaffinnut inissiisarnerit ikilisinneqarlutik 
piviusunngortinneqarnissaannut aqqutissaq takivoq. Inissi-
isarnerit amerliartuinnarnerat Kommuneqarfik Sermersuumit 
unitsinneqarsinnaasimavoq, kisianni inissiisarnerit ikilisinnis-
saat suli iluatsissimanngilaq. 2020-2024-mit Meeqqanut 
Ilaqutariinnullu Ingerlatsiviup “suliniutit majuartarfiat” (figur 1, 
q. 7) atorlugu angerlatsitsinissanik pilersaarutaasunik aam-
ma ulloq unnuarlu angerlarsimaffinnit angajoqqaarsianut 
nuutitsinerit qitiutillugit suliaqassaaq.

Aaqqissuussaanermik iluarsartuussassat ingerlajuassapput 
aamma suliassaqarfimmi ineriartornerup mumisikkiartu-
aarneranut peqqutaaqataassaaq.

SULIASSAQARFIIT ASSIGIINNGITSUT SULINERAT
ANNERTUSISAQ
Meeqqat pillugit suliat amerliartuinnarnerat aaqqissuus-
saanermut taamaallaat attuumassuteqanngilaq kisianni 
aamma isumaginninnikkut, aningaasaqarnikkut piorsar-
simassutsikkullu tunngasut pissutaapput. Pissutsit inui-
aqatigiit aamma oqartussaaffeqarfiit allat ataatsimoorlutik 
aaqqinniagassaat. Kinguaassiuutitigut kannguttaatsulior-
figineqarnermit kingunerluutit assigiinngitsorpassuupput 
tassaasinnaallutik sakkortuumik nalaataqarsimanernit kin-
gunerluutit, imigassamik hashimillu atornerluinerit, imminut 
naleqartinnginneq, ilinniarsimanikinneq aamma aappariinni 
ajornartorsiutinit imminut toquttoqartarnera pissutigalugu 
toqusartut amerlavallaarujussuarnerat. 

Tamanna isumaqarpoq kinguaassiuutitigut kannguttaat-
suliortarneq pillugu suliniutinik ataqatigiissaarineq qaffar-
sarneqassaaq Kommuneqarfik Sermersuup, nunatsinni 
kommunit allat, Isumaginninnermut Naalakkersuisoqarfiup, 
qallunaat nunaanni Justitsvæsenip, inuiaqatigiit aamma min-
nerunngitsumik Peqqinnissaqarfiup, Politiit Eqqartuussivi-
ullu akornanni. Allanngortoqassappat ataatsimoorussamik 
ataqatigiissaakkamik suliniuteqarneq pisariaqarluinnarpoq.
Aaqqiissutissat ilaattut Kommuneqarfik Sermersooq aamma 
Sustainable Now ukiuni arfineq-pingasuni atuuttussamik in-
nuttaasunik, peqatigiiffinnik, suliffeqarfinnik aamma Tasiilami 
najukkamik ingerlatsivimmik isumaqatigiissuteqarput, taa-
guuserneqartoq ”Tasiilami Suleqatigiippugut”. Siunertaavoq 
Tasiilami innuttaasut nukittorsarneqarnissaat namminneq 
ineriartornermik pilersitsinissamut aamma najukkamik iner-
iartortitsisinnaanermut tamaani meeqqanut inuusuttunullu 
inuuneranni atugassarititaasut periarfissaallu pitsaasoo-
qqullugit. 

Taamatuttaaq Tasiilami suliassaqarfiit assigiinngitsut sule-
qatigiinnerannik pilersitsisoqarpoq Kommuneqarfik Serm-
ersooq, Kalaallit Nunaanni Politiit aamma Namminersorlutik 
Oqartussat peqataaffigisaannik. Suleqatigiinneq taanna 
arlalinnik siunertaqarpoq. Ilaatigut suliniummik ataqatigi-
issaakkamik aallartitsisoqarpoq Tasiilami meeqqanik kin-
guaassiuutitigut kannguttaatsuliortarnermik qanoq pina-
veersaartitsinissamut, ikilisaanissamut katsorsaanissamillu 
isumaginnittussamik.  

Qulaani suliassaqarfiit assigiinngitsut, peqataatitsineq siv-
isuumillu atuuttussatut suliniutit eqqartorneqartut inoo-
qatigiinneermi pissutsinik allannguivinnermik kinguneqar-
titseqataasinnaapput. Tasiilaq tassaasimavoq suliniutinut 
aallaavigiusoq, kisianni ilikkakkat misilittakkallu kater-
sorneqarput kommunimi inoqarfinni allani atorneqarsinnaal-
lutik.

Siusissukkut iliuuseqarneq ima paasineqassaaq ukiukit-
sumut iliuuseqarneq aamma ajornartorsiutip piulernerani 
siusissukkut iliuuseqarneq. Taaguummi suliniut pineqarpoq, 
ajornartorsiutit pilernissaannik  imaluunniit ajornartorsiutip 
ineriartornissaanik akornusiineq. Siusissukkut iliuuseqarneq 
tassaavoq suliniut, suliniarnermilu pinaveersaartitsineq pin-
gaarnertut siunertaavoq. Meeqqanut, inuusuttunut aamma 
ilaqutariinnut innarlersinnaallutik inissisimasunik siusissuk-
kut iliuuseqarnikkut ajornartorsiummik peqalersinnaane-
ranut imaluunniit ajornartorsiutip ineriartorsinnaaneranut 
periarfissaq akornuserneqarsinnaavoq. Taamaattumik siu-
sissukkut iliuuseqarneq aalajangiisuulluinnarpoq. 

Isumaginninnikkut siusissukkut iliuuseqarneq amerlasoor-
passuartigut aningaasaqarnikkut aamma akilersinnaavoq. 
Misissuinerit paasinarsisippaat meeqqanut atugarliortunut 
siusissukkut aningaasaliissuteqarneq inuiaqatigiinnut anin-
gaasatigut malunnaatilimmik iluanaarutaasartoq, aamma 
iluanaarnarnerusoq meeqqat inuuneranni siusissukkut ili-
uuseqarnermi. Meeqqat ukioqqortusiartortillugit iluanaarutit 
milliartortarput (Heckman: 2008). Tassunga pissutaavoq 
meeqqat inuuneranni ukiut siulliit tassaammata piginnaas-
anik inunnguuserinngisanik ineriartortitsisinnaanermut pe-
qarnerat ”window of opportunity” (“igalaat periarfissanik 
ulikkaartut”), ukioqqortusiartortillugit allanngoriartortartoq. 
Piginnaanerit taakkua kingorna inuiaqatigiinni qanoq inuune-
qarnissamut sunniuteqarput. 

Aammattaaq ilisimatusarnermit ersinneqarpoq meeqqap 
ukiuini siullerni meeqqap unammilligassaanik malussar-
niarnikkut aamma suliniummik eqqortumik aallartitsinikkut 
peqqissutsikkut atugarissaarnikkullu, oqaatsitigut, aalasin-
naassutsikkut aamma pissusilersuutikkut pitsaanngitsumik 
ineriartortoqarsinnaanera pinaveersaartinneqarsinnaasoq.

Meeqqap inuunerani siusissukkut angajoqqaanik qani-
mut suleqateqarnikkut angajoqqaat tatitunerulissapput, 
taakkunanngami suliamik ingerlatsisunik oqaloqateqars-
innaaneq siusissukkut pissarsiaqarfigissavaat taamaal-
iornikkullu suliamik ingerlatsisunik suleqateqarnerup toqqis-
sisimanartuuneranik misigisaqarlutik. Angajoqqaajunerup 
nalinginnaasuuneranut nukittorsarneqarneranullu ilapit-
tuutaassaaq. Maannamut Kommuneqarfik Sermersuumi 
siusissukkut iliuuseqarnermi suliniutit assigiinngitsorpas-
suit pilersinneqarsimalereerput. Pingaartillugu taaneqars-
innaavoq peqqinnissaqarfimmik aamma juumuumik sule-
qateqarneq, suliniut taanna pingaarnertut inuusuttunut 
naartusunut sammisuuvoq. Pinaveersaartitsinertut sulin-
iutit ilaatigut tassaapput ukiumut marloriarluni angajoqqa-
anik pikkorissartitsineq aamma anaananngorlaat naapit-
tarfiannik pilersitsisarnerit. Tassunga atatillugu naartusut 
atornerluisut immikkut isiginiarneqarnerannik aallartitsiso-
qarnikuuvoq. Taakkua avataatigut Ilaqutariit tamarmiutillugit 
isumasioqatigiissinneqarsinnaanerannut periarfissiisoqar-
poq, kikkunnut tamanut Kinaassutsimik Isertuussilluni Am-
masumik siunnersorneqarneq piuvoq aamma inuusuttunik 
atugarliortunik ikiuisartut inuusuttunut siunnersortit suleqa-
tigiissut pilersinneqarnikuupput. 

Siusissukkut iliuuseqarneq suliniutinik ingerlatsiffiusoq ine-
riartortinneqarpoq. Siunissaq eqqarsaatigalugu meeqqanut 
inuusuttunullu ulloq unnuarlu angerlarsimaffiit isiginiarneqa-
ssapput, taamaattunik pilersitsinissaq ilumut eqqortuus-
sanersoq, imaluunniit periarfissanik allanik pitsaanernillu 
nassaarniartoqarsinnaanersoq. Aammattaaq itisiliinerulluni 
naliliisoqassaaq, siusinnerusukkut tapersersuinernik atul-
ersitsisoqassanersoq inissiinerit pinngitsoortikkumallugit. 
Matumani immikkut aaqqissuussinerit angajoqqaatut pig-
innaasanik nukittorsaataasinnaasut atorneqarsinnaapput. 

Meeqqanut inuusuttunullu siusissukkut iliuuse-
qarnerup nukittorsarneqarnissaannut suliniutit

Økonomisk afkast af investeringer i social indsats

Suli atualinngitsut Atualereersut Atualereernermi

Isumaginninnermi suliniutinut aningaasaliissuteqarnermi aningaasatigut iluanaarutissat

NEQEROORUTINIK PITSAASUNIK PILERSITSINEQ 
Kommunimi tamarmi meeqqanut ilaqutariinnullu atugar-
liortunut neqeroorutinik pisariaqartunik pilersitsisoqars-
innaanera suliniarfigineqassaaq. Suliniutit tamakkua ilaat 
illoqarfinni ilaqutariinnut sullissiviit aqqutigalugit ataqatigiis-
sarneqassapput. Neqeroorutit ilaat peqatigiiffinnit kajumis-
sutsimik ingerlanneqartunit aamma aaqqissuunneqarsin-
naapput, taakkua pinaveersaartitsinermik neqeroorutinut 
tapertaassapput – suliniutinit pioreersunit anguneqarsin-
naasimanngitsut.

Kommunimi najukkat ilaanni neqeroorutinik pisariaqartunik 
pilersitsinissaq ajornassaaq. Tikinneqarsinnaanerat, nunap 
immikkoortuani sumiinnerat nukissaqarnikkullu unammilli-
gassat piusinnaapput suliniutinik taamaattunik pilersitsinis-
samut ajornakusoortitsisunik. Pisuni taamaattuni nutaamik 
eqqarsarsinnaaneq aamma suliniutini eqaassuseqarneq 
takutinneqassapput, aamma atortussat eqqarsaatigalugit 
suut pilersinneqarsinnaanersut qitiutinneqassaaq. Matum-
ani angalasartoqatigiit assigiinngitsut eqqarsaatigineqars-
innaapput. 

Assersuutitut juunimi 2018-imiit katsorsaasoqatigiit qa-
ammammut sapaatip-akunnera ataaseq Tasiilamiittarput 
meeqqanik kinguaassiuutitigut kannguttaatsuliorfigineqar-
simasunik katsorsaallutik. Taakkua saniatigut inersimasunik 
kinguaassiuutitigut atornerlugaasimanerup kingunerisaanik 
kingunerlutsitsisunik angalasartoqatigiit katsorsaanermik 
suliaqartarput. Pinaveersaartitsinermik siunnersorteqarpoq 
taakkua pinaveersaartitsinernik assigiinngitsunik suliniute-
qarluteqartarput soorlu; aanngajaarniutinik pinngitsuuisin-
naajunnaarneq, imminut toqunnissamut pitsaaliuineq assi-
gisaallu. Aammattaaq Nuummi Meeqqanut Ilaqutariinnullu 
sullissiviup ataani ilaqutariinnik katsorsaasartoqatigiit an-
galasut piupput, kommuni tamaat angalaarfigalugu ilaqutar-
iit ineriartornissaannut pikkorissartitsinernik ingerlatsillutik, 
angajoqqaatut piginnaasamik nukittorneq aamma taamaat-
tumik ilaqutariinni aaqqiagiinngissutaasunik pinaveersaar-
titsillutik.

Pitsaasunik neqeroorutinik
pilersitsisoqarnissaanut suliniutit

Siunissami neqeroorutaasussat arlallit suliarineqarput taak-
kua anguniakkat anguneqarnissaannut tapertaassapput.  

Suliassat pingaartinneqartut ilagaat ilaqutariinnik katsor-
saanerup nukittorsarneqarneranik ineriartortitsinermik 
suliaq, tassunga pingaarnertut ilanngullugu ilaqutariinni 
atugarliortuni angajoqqaatut piginnaasanik pitsanngor-
saaneqn. Taanna ataani suliniutit majuartarfiannut atatillugu 
isiginiarneqassaaq. Meeraq angerlarsimaffimmit peersin-
neqaraangat, ikiorsiiniarluni annertoorujussuarmik akuliut-
toqartarpoq, inissiineq qanorluunniit ittoq pineqaraluarpat. 
Ilaqutariinnik katsorsaanermik nukittorsakkamik pilersits-
inermut siunnerfiuvoq tunngaviusut aalajangersimasut – 
meeqqap inissinneqarneranut pissutaasut -  anguniagaqa-
rluni suliniarfigineqartarput. Suliniut taanna sapinngisamik 
siusinnerpaamik aallartinneqassaaq. Ajornartorsiut inissi-
inermut tunngaviusoq ikiorserneqassappat, ass. tapiissu-
titut ikiorsiineq annikitsoq atorlugu akuliuttoqarsinnaappat 
meeqqap angajoqqaaminut angerlartinneqarnissaanut peri-
arfissat annerussapput. Soorunami meeraq angerlartinne-
qarsinnaanngilaq inissiinermut tunngaviusoq suli piuppat. 
Aammattaaq misissorneqassaaq arnanut persuttarneqarsi-
masunut neqeroorutit pitsanngorsarnissaannut periarfissat. 
Taakkua ullumikkut qimarnguinnut saaffiginnissinnaapput 
piffissami killilimmi najugaqarfigisinnaasaminni. Neqeroorutip 
taassuma siammarneqarsinnaanera suliniutaavoq, neqero-
orutip taassuma imarissavaa katsorsarneqarluni sivisuneru-
sumik najugaqarsinnaaneq. Siunissami suliniutissani allann-
guutinik ataavartunik pilersitsinissaq tunngavigineqassaaq, 
ilaqutariit akornusersorneqarlutik periarfissaqartitaasut toq-
qissisimanartumik inuuneqarsinnaaqqullugit.



Isumaginninnermi suliassaqarfimmi neqeroorutit pitsaasut 
tassaapput neqeroorutit, ajornartorsiutip tunngavigisaanik 
anguniakkat aqqutigalugit aaqqiissutaasut aamma inu-
it ataasiakkaat ilaqutariillu iluanni toqqissisimanermik al-
lanngorartuunnginnermillu pilersitseqqittut.  Immikkut 
pingaaruteqartoq tassaavoq ikiorsiinertut toqqagaq inga-
sattumik akuliunnerunani nammattuusariaqarnera. Taman-
narpiaq qulakkeerumallugu ”suliniutit majuartarfiat” (figur 1) 
aallaavigalugu sulisoqassaaq. Suliniutit majuartarfiat tas-
saavoq iluseq suliniutit ataasiakkaat sakkortusiartorneri 
malillugit immikkoortiterisoq. Suliniut annikitsunnguaq al-
lartissutigalulugu akuliunnerup ilungersunarsiartorneranik 
takutitsivoq. 

Tunngaviatigut qaffasissutsit tallimat aallaavigineqarput:
1. Pinaveersaartitsineq  
2. Suliniutit 
3. Attaveqarfittut ilaqutariit angajoqqaarsiat
4. Ilaqutariit angajoqqaarsiat
5. Ulloq unnuarlu angerlarsimaffik

Qaffasissutsini tallimani tamaginni suliniutit assigiinngitsut 
ilanngussaq 1-imi takuneqarsinnaapput. 
Anguniakkat taaneqareersut pingasut eqqarsaatigalugit, 
suliniutit majuartarfiat sinaakkutissatut paasineqassaaq, 
suliniutit tassaapput meeqqat pillugit suliat ikilisinneqarner-

Neqeroorutit pitsaasut piviusumi
at, meeqqanut inuusuttunullu atugarliortunut suliniutit nukit-
torsarneqarnerat aamma meeqqanut tamanut neqeroorutit 
pitsaasut. Isumaginninnikkut suliniutinut pingaaruteqarluin-
narpoq piffissaagallartillugu isumaginninnikkut misissuiner-
mik peqqissaarussamik tamakkiisumillu ersersitsisumik suli-
aqartoqaqqaassasoq, taanna tunngavigalugu ikiorsiinermik 
eqqortumik aalajangiisoqassaaq. Ullumikkut siunissamilu 
isumaginninnikkut misissuinerit peqqissaarussat aamma 
tamakkiisumik ersersitsisut tapersiissapput, ungasinneru-
sumi ikiorsiinerit suunerannik nikisitsinissamut – suliniutit 
majunartarfianni talerpimmit saamimmut, taamaaliornikkut 
ulloq unnuarlu meeqqat angelarsimaffianni inissinneqartar-
tut amerlaqisut ikilisinneqaqqulugit. 

ISUMMERSUUTIT AAMMA NALILIINEQ 
Meeqqanut ilaqutariinnullu atugarliortunut suliassaqarfik 
tamakkerlugu suliniutit, aamma suliniutit tamakkua sunni-
utaat malittareqqissaarneqarput. Aalajangiisuuvoq suliniutit 
piusut aamma suliniutit nutaat ajornartorsiutinik aalajanger-
simasunik aaqqiinerat aamma allannguutinik ataavartunik 
pilersitsinerat. Neqeroorut meeqqamut imaluunniit ilaqutar-
iinnut atugarliortunut pitsaasumik allannguisitsissaaq, 
taamaanngippat neqeroorut eqqarsaatigeqqinneqartari-
aqarpoq, taarserneqarluni imaluunniit peerneqarluni. Suliniut 
suliniutaanera pissutigiinnarlugu imaluunniit kommuni pillugu 
suliniutigineqassanngilaq. 

Pinaveersaartitsineq
Suliniutit

Attaveqarfittut
ilaqutariit angajoqqaarsia

Ilaqutariit
angajoqqaarsiat

Ulloq unnuarlu
angerlarsimaffik

Fig. 1. suliniutit majuartarfiat

Suliniut neqeroorutaasariaqarpoq innuttaasoq pillugu.  



Takorluukkat aamma anguniakkat piviusunngortissinnaa-
jumallugit aaqqissuussineq taakkununnga tapertaas-
oq piumasaqaataavoq. Siornatigut taaneqareersutut 
ingerlatsivik BUM-imik iluseq naapertorlugu aaqqissuus-
saavoq.

Takorluukkat aamma anguniakkat naammassisinnaaju-
mallugit Oqartussaaffeqarnermik suliassaqarfimmi allaff-
issornermi tunngavissaq piuvoq septembarimi 2019 nu-
tarsarneqarsimasoq, tassani sullissinermi ilanngussassat 
tamarmik erseqqissumik allaaserineqarput (takuuk ilann-
gussaq 2). Taamaattumik sunut tamanut ilitsersuutit pigi-
neqarput; nalunaarutiginninnernik passussinermit meeraq 
pillugu suliamik malitseqartitsinermut. Oqartussaaffeqarfim-
mi atuuffiit aamma periutsit itisilerlugit allaaserineqarnerinit 
allaffissornermi tunngavissap nutaap, oqartussaaffeqa-
rfimmi sullissisut sulianik ingerlatsinerat oqilisippaa pitsan-
ngorsarlugulu. Oqartussaaffeqarfimmi suliamik oqilisaaneq 
aamma pitsanngorsaaneq meeqqat ilaqutariillu tamarmik 
toqqissisimanartumik pitsaasunik attaveqarlutik aamma 
inuunerissaarnissaannut takorluukkatut anguniagaqartu-
mut ilaavoq. Pinaveersaartitsinermik- aamma Katsorsaan-
ermik suliassaqarfimmi takorluukkanut naapertuuttumik 
anguniakkanut allaaserisat erseqqissut piupput. 2019-ip 
naanerani aamma 2020-p aallartinnerani Pinaveersaartit-
sinermik- aamma Katsorsaanermik suliassaqarfik pillugu 
allaaserisamik suliaqartoqarpoq (takuuk ilanngussaq 3), 
taanna aqqutigalugu Pinaveersaartitsinermik- aamma Kat-
sorsaanermik suliassaqarfipu ikiorsiinermik neqeroorutai 
suunersut takuneqarsinnaapput. Tamakkiisumik allaaserisat 
saniatigut allaaserisaq ersersitseqataassaaq nassuiaa-
tissarsiornermik ingerlatsinerni periutsit pillugit, taakkua 
aqqutigalugit meeqqat/ilaqutariit ikiorsiinernut eqqortun-
ut sukkanerpaamik innersuunneqartassapput. Saniatigut 
allaaserinninnerit iluaqutigalugit suliniutit assigiinngitsut 
naapertuunnerpaamik akuleriissinneqarsinnaapput, aam-
ma neqeroorutit pillugit suliffeqarfiup iluani avataanniillu 
ilisimasat annertusissapput.

Pilersaarutit
Meeqqanut ilaqutariinnullu ajornartorsiortunut tunn-
gasuni anguniakkat angusaqarluarusussuseqarfiupput, 
anguniakkalli piviusunngortinniarnerat imaannaanngit-
suulluni. Iluatsilluassappat suliaqartut attuumassuteqa-
rtut tamarmik suleqatigiilluartariaqarlutillu akuutinneqa-
rtariaqarput. 

Illoqarfinni aamma najukkani inuiaqatigiinni allannguutinik 
ataavartunik pilersitsinissaq ataatsimoorussatut sulias-
saammat neriuppugut anguniarneranut illit ikiuutissasutit.

Matumuuna kaammattuutigissavarput illit, illit matumannga 
atuartoq, meeqqat ilaqutariillu atugarliortut pillugit sulias-
saqarfimmi allannguutinik ataavartunik pilersitsinissatsinnut 
ikiorniassagitsigut, maannakkut aamma siunissami. 

aalajangiisuulluinnassaaq aamma
susassaqartunik tamaginnik

Ilanngussaq
1
Suliniutit majuartarfiat (allaaserineqarnera)

2
Allaffissornermi tunngavissaq

3
Suliassaqarfiit allaaserineqarnerat

Aaqqissuussaaneq takorluukkanut
aamma anguniakkanut tapertaasoq

